
মণিপুৰ নগৰত যত নাৰী নৰ।

হৰি চৰণত সদা ভক্তিতত্ত্ব পব॥৪

ৰাজাৰ প্ৰজাৰ সদা আন কথা নাই।

হৰিকথা চৰ্চ্চি থাকে হৰিক ধিয়াই॥

হৰিক স্মৰণে বব্ৰুবাহ নৰেশ্বৰ।

জিনিলন্ত ৰাজাগণ চাৰিও দিশৰ॥৫

হেন নাহি ৰাজা নখাটয় মণিপুৰে।

আছোক নৃপতি কাজ মনে থাকে দূৰে॥

শুনিয়োক ৰাজা নখাটয় কেন কৰি।

সহস্ৰ সংখ্যাত সুৱৰ্ণক আনে ভৰি॥৬

আনো যত ধন দেই লেখা নাই তাৰ।

বাৎসৰিক কৰ লৱে সকল প্ৰজাৰ॥

সুখে যেবে লৱে তাক দুখে নেই ধৰি।

সুবুদ্ধি নামত তাত পাচে অধিকাৰী॥৭

ধন জন লৈয়া তাক কৰে লণ্ড ভণ্ড।

গজ বাজী প্ৰজাসবে অপৰাধী দণ্ড॥

সেই ধনে জনে বব্ৰুবাহ হৈলা ৰাজা।

সুৱৰ্ণৰ গড় তাৰ সৰ্ব্ব সুখী প্ৰজা॥৮

দীঘল ডাঙ্গৰ সুৱৰ্ণৰ গড়চয়।

আছোক মনুষ্য দেৱতাৰো লাগে ভয়॥

তাতে শাৰী গড় খাই সাগৰ সঙ্কাশ।

আছোক লঙ্ঘিবে দেৱতাৰো লাগে ত্ৰাস॥৯

